
mengadep satoe ajah jang madjoeken beberapa toedoehan heibat terhadep poetranja. Khong Tjoe soeroe djebloesken itoe ajah dan anak ka dalem pendjara sampe tiga boelan lamanja, zonder adaken perbedaan satoe
apa antara jang menoedoeh dan jang ditoedoeh, dan sasoedah sampe tiga boelan baroe iaorang dilepas Ini perboeatan membikin Minister Chi Huan madjoeken tegoran pada Khong Tjoe, dan peringetken apa jang ia sering bilang, baboea mendjalanken Hauw ada hal pertama jang haroes dilakoeken dengen soenggoe hati.

„Apatah jang sekarang menjegah aken kaoe beriken hoekoeman mati pada itoe anak poet hauw boeat djadi sabagi tjonto pada jang laen-laen ?"

Khong Tjoe mendjawab: „Itoe ajah belon pernah adjar poetranja bagimana moesti berlaku oehauw maka itoe kadosa'an sabenernja ia sendiri jang moesti tanggoeng."

Dari katerangan di atas djadi ternjata, boeat bisa adaken kaberesan dalam familie, anggota jang moedaan haroes menaro hormat pada jang lebih toea, dan jang djadi ajah atawa kapala familie haroes bersedia, aken korbanken diri oentoek kaselametan itoe familie jang ada di bawah perlindoengannja. Toedjoean dari fihak sang ajah haroes sa'anteroenja bersifat soetji moelja — mendjaga kabaekan dari iapoenja familie. Kapan bisa berboeat begitoe baroelah dibilang ia telah lakoeken dengen bener kawadjibannja sabagi sagtce ajab, seperti djoega satoe poetra tida dianggep lakoeken kawadjiban djikaloe ia tida hormat dan dengen pereotahnja iboe-bapa. 

Sifat jang paling penting sendiri aken biliin machine dari familie bisa didjalanken, jaitoe samatjem minjak jang bikin segala gerakan bisa bekerdja dengen litjin dan rapih, bozkan tjoemah kabaktiannja anak pada iboebapa, hanja haroes menoeroet satoe poko dasar dari katjotjokan dan memegang perentah atas diri sendiri jang melipoeti sasoeatoe anggota dari itoe koempoelan famillie/ jang menjegah segala toedjoeen boeat oetamaken

